
Marilah kita bersama-sama meningkatkan ketakwaan kepada
Allah Subhanahu wa-Taala dengan memperbanyakkan amal ibadah
dan meninggalkan perbuatan yang mungkar supaya mendapat reda
Allah Subhanahu wa Taala.

Sidang Jumaat Yang Dirahmati Allah Subhanahu wa-Taala,

Marilah kita bersama-sama mensyukuri nikmat Allah dengan
mengukuhkan perpaduan umat Islam terutamanya bangsa Melayu
dengan  melupakan  persengketaan  politik  yang  boleh
memecahbelahkan majoriti undi umat Islam yang menyebabkan kuasa

pemerintahan jatuh ke tangan bukan Islam.

Ingatlan! Dengan perpaduan ini sahajalah kita dapat terus
mengekalkan pemerintahan negeri dan negara Kkita ditadbir oleh
pemimpin Islam yang bertakwa, di bawah pemerintahan Raja
Berperlembagaan supaya agama Islam dihormati dan umat Islam
sentiasa terbela nasib mereka. Selain itu juga, kita semua terutamanya
ibu bapa perlu mendidik anak-anak agar tidak terjerumus ke kancah
penyalahgunaan dadah, arak, zina, LGBT dan lain-lain maksiat supaya

mereka menjadi insan yang soleh.

Ya Allah kurniakanlah kepada Kebawah Duli Yang Maha Mulia
Tuanku Sultan kami kata-kata yang penuh hikmah dan bijaksana,

amalan yang dilimpahi cahaya petunjuk serta tetapkanlah baginda

pada jalan yang lurus.

